
 
 

 

 

 

JABATAN AGAMA ISLAM WILAYAH PERSEKUTUAN 
 

 

 

 

TEKS KHUTBAH 

 

 

Tajuk : 

 
MUHASABAH ASAS KESEMPURNAAN  

 

 

Tarikh Dibaca :  
 

30 Ramadan 1444H/ 

21 April 2023M 

 

 

 

 

 

 

 

 

 

Disediakan oleh : 

Cawangan Khutbah & Latihan 

Bahagian Pengurusan Masjid 

Jabatan Agama Islam Wilayah Persekutuan 

 



        
            Khutbah Jumaat                                                                                                 Muhasabah Asas Kesempurnaan 
 
 

1 

 

 
MUHASABAH ASAS KESEMPURNAAN  

21 April 2023M/ 30 Ramadan 1444H 

 

ِينَ  هِ ـالحمدُْ للِ    َم ُ ونَتَوُبُ إِليَهِْ، ربَ ِ العْاَل ُ ونَسَْتغَفْرِهُ ُ ونَسَْتعَيِنْهُ َ إِل   ا إِلََٰأَشهْدَُ أَنْ ل   ، نحَمْدَهُ ا ه
ُ ـالل    يكَْ لهَُ، وأََشهْدَُ أَ  ه ِ وسََل مِْ وحَْدهَُ لاَ شرَِ همُ   صَل  َلل   داً عبَدْهُُ ورَسَُولْهُُ، ا علَىَ نبَيِ نِاَ  ن   محُمَ  

دٍ وعَلَىَ   لىَ يوَمِْ الد يِنِْ.إِ لهِِ وصََحبْهِِ ومَنَْ دعَاَ بدِعَْوتَهِِ آمحُمَ  

ا بعَدُْ، فيَاَ عبِاَدَ الل    قوُْ هِ ـأَم   َ  وْصِيكْمُْ ونَفَْسيِْ أ   هَ،ـا الل   ، اتِ   ِت كمُْ ـقْوىَ الل   ب  ـ  ِ لعَلَ هِ وطََاعتَهِ
 تفُْلحُِونَ.

  ٹڀ  ٺ  ٺ  ٺ  ٺ  ٿ   ٿ  ٿ  ٿ  ٹ چڃ ڃ ڃ چ چ 

  چ ڤ  ڤ  ڤ  ڦ  ڦ   ڦ    ڤٹ  ٹ

Sidang Jemaah yang dirahmati Allah, 

Marilah kita meningkatkan ketakwaan kepada Allah SWT dengan 

melaksanakan segala suruhan-Nya dan meninggalkan segala larangan-Nya 

di samping istiqamah melakukan amal-amal ibadah. Mudah-mudahan kita 

sentiasa berada dalam rahmat dan perlindungannya di dunia dan di akhirat. 

Khutbah pada hari ini akan membicarakan tajuk: “Muhasabah Asas 

Kesempurnaan”. 

 

 

 

 



        
            Khutbah Jumaat                                                                                                 Muhasabah Asas Kesempurnaan 
 
 

2 

 

Sidang Jemaah yang dirahmati Allah, 

Amalan bermuhasabah sangat digalakkan iaitu perbuatan menilai diri ke 

arah satu pembaikan yang lebih baik. Justeru, di saat ini setiap muslim 

sewajarnya bermuhasabah terhadap ibadah puasa dan amalan-amalan 

ketaatan yang lain. Sesungguhnya amalan muhasabah sangat penting untuk 

memperbaiki kekurangan dalam melakukan amal ibadah supaya kita dapat 

membentuk jiwa hamba yang benar-benar ikhlas dan tawaduk 

menghambakan diri kepada Allah SWT. Firman Allah SWT di dalam surah 

al-Hasyr ayat 18 sebagaimana yang dibaca pada permulaan khutbah tadi 

yang bermaksud:  

“Wahai orang-orang yang beriman, bertakwalah kepada Allah (dengan 

mengerjakan suruhan-Nya dan meninggalkan larangan-Nya), dan hendaklah 

tiap-tiap diri melihat dan memerhatikan apa yang dia telah sediakan (dari 

amal-amalnya) untuk hari esok (hari akhirat). Dan (sekali lagi diingatkan), 

bertakwalah kepada Allah, sesungguhnya Allah Amat Meliputi Pengetahuan-

Nya akan segala yang kamu kerjakan.” 

 Bulan Ramadan adalah umpama sebuah cermin yang membolehkan 

kita melihat dan menilai kembali diri kita. Dengan demikian, kita dapat 

mengukur tahap pencapaian sama ada daripada aspek ibadah, akhlak, 

keimanan dan ketakwaan. Ibadah puasa akan bermakna apabila                  

ia menghasilkan takwa dalam diri seseorang insan. 

Sidang Jemaah yang dirahmati Allah, 

Demi memastikan tarbiah Ramadan dapat memberi kesan positif, maka kita 

perlu memahami bahawa segala ibadah dan amalan-amalan kebaikan yang 

dilakukan pada bulan Ramadan merupakan tanggungjawab kita sebagai 

hamba Allah SWT, bukannya semata-mata kerana bulan tertentu.  

Dengan itu, segala amalan yang baik yang telah dilakukan sepanjang 

Ramadan dapat kita teruskan pada bulan-bulan yang lain. Sesungguhnya 

beruntunglah bagi orang soleh kerana mereka akan memastikan apa yang 

dibina sepanjang Ramadan akan dipertahankan. Hadis yang diriwayatkan 

oleh Imam Muslim daripada Abu Hurairah Radiallahuanhu bahawa 

Rasulullah SAW bersabda: 

 َ ِ ورَمَضََانُ إِلىَ رمَضََانَ مكَُف رِاَتٌ ماَ ب ُمعْةَ ُ إِلىَ الْج ُمعْةَ َمسُْ واَلْج لوَاَتُ الْخ ينْهَنُ   الص  
 َ ئرِ َا  .إِذاَ اجْتنَبََ الكْبَ

Maksudnya: “Solat lima waktu, solat jumaat ke jumaat berikutnya, 

Ramadan ke Ramadan berikutnya adalah penghapus dosa yang dilakukan 

antara keduanya, selagi mana dia menjauhi dosa-dosa besar.” 

 Biarpun Ramadan meninggalkan kita namun teruskanlah melakukan 

sebanyak mungkin amal ibadah dan kebaikan dengan niat yang ikhlas 

kerana Allah SWT. Jika kita berjaya mendirikan solat terawih di bulan 

Ramadan, maka di bulan-bulan yang lain pula kita teruskan dengan 

melakukan solat-solat sunat yang sangat dituntut seperti solat sunat rawatib, 

tahajud, taubat dan sebagainya. Di samping itu, jangan lupa untuk 

berterusan melakukan amalan kebajikan seperti sedekah dan berinfak.  

Ramadan pasti akan kembali pada tahun-tahun yang akan datang 

namun tiada jaminan kita masih berpeluang untuk bertemu dengannya lagi. 

Oleh itu, jadikan didikan Ramadan sebagai penyuntik semangat ke arah 

perubahan akhlak dan tingkah laku yang mulia. Kadangkala tanpa disedari 

kita telah melakukan dosa kepada Allah SWT terutama di zaman maklumat 

di hujung jari ini kita begitu mudah melakukan perbuatan yang mengundang 

dosa di media-media sosial.  

Marilah kita berdoa agar Allah SWT menerima segala amal ibadah 

dan kebaikan yang kita lakukan, mengampunkan segala dosa dan 

memberikan peluang mencipta perubahan untuk menjadi hamba-        

hamba-Nya yang taat melaksanakan amal soleh dengan penuh keikhlasan.  

Sidang Jemaah yang dirahmati Allah, 

Musim perayaan Aidilfitri sudah tentu sangat dinanti-nantikan oleh seluruh 

umat Islam. Dalam keriangan menyambut Aidilfitri, kita diingatkan supaya 

berhemah berbelanja dalam membuat persiapan menyambut perayaan. 

Kesederhanaan sangatlah dituntut untuk diamalkan. Belilah mengikut 

keperluan dan tahap kewangan yang kita miliki.  

Di musim perayaan ini juga, sudah semestinya ramai dalam kalangan 

kita yang mengambil peluang untuk pulang ke kampung halaman bagi 

merayakan Aidilfitri bersama ibu bapa, keluarga dan sanak-saudara. Mimbar 

ingin mengingatkan kepada para jemaah yang akan bermusafir, sentiasalah 

mengamalkan adab dan akhlak yang mulia di jalan raya, berhati-hati, 

berhemah dan bertoleransi dengan pengguna jalan raya yang lain. Sebelum 

memulakan perjalanan, selenggara kenderaan kita dan pastikan ia berada 

dalam keadaan yang baik. Di samping itu, pastikan rumah kediaman 

ditinggalkan dalam keadaan selamat untuk mengelakkan kejadian-kejadian 

yang tidak diingini daripada berlaku. Marilah kita bertawakal dan berdoa 

kepada Allah SWT agar dikurniakan kesejahteraan, keselamatan dan 

pemeliharaan daripada musibah supaya Aidilfitri dapat diraikan dengan 

penuh kesyukuran dan kebahagiaan. 

Sidang Jemaah yang dirahmati Allah, 

Kesimpulan yang dapat diambil daripada khutbah hari ini ialah: 

Pertama: Ramadan bukan penamat kepada momentum ibadah kita bahkan 

sebagai langkah permulaan penyucian jiwa dan rohani untuk berubah 

kepada yang lebih baik. 

Kedua: Perbaikilah kekurangan dalam amal ibadah yang dilakukan supaya 

kita dapat membentuk jiwa hamba yang benar-benar ikhlas dan tawaduk 

menghambakan diri kepada Allah SWT. 

Ketiga: Teruskan momentum ibadah kita sepanjang Ramadan pada bulan-

bulan yang lain seperti solat berjemaah, tadabbur al-Quran, sedekah dan 

sebagainya. 

Mengakhiri khutbah, renungkan bersama firman Allah SWT menerusi 

surah al-Baqarah, ayat 265: 

 ڃ ڃ ڃ چ چ  

ۈ  ۇٴ  ۋ  ۋ  ۅ    ۈڭ  ڭ  ڭ  ۇ  ۇ   ۆ  ۆچ 

  چۅ  ۉ   ۉ  ې  ې  ې  ې  ى  ى   

Bermaksud : “Dan orang-orang yang bertaqwa kepada Tuhan mereka 

akan dibawa ke Syurga dengan berpasuk-pasukan, sehingga apabila 

mereka sampai ke Syurga yang pintu-pintunya sedia terbuka dan penjaga-

penjaganya mengalu-alukan mereka dengan kata-kata: Salam sejahtera 

kepada kamu, berbahagialah kamu, maka silalah masuk ke dalam Syurga 

ini dengan keadaan tinggal kekal di dalamnya (mereka pun masuk).” 

ِ هُ ليِْ ولَـكَمُْ ـباَركََ الل    اكمُْ بمِاَ فيِهِْ منَِ الآياَتِ واَلذ كِرِْ ب القْرُآْنِ العْظَيِمِْ ونَفَعَنَيِ وإَِي  
ميِعُ العْلَيِمُْ. هُ هوَُ الس   لَ منِ يِ ومَنِكْمُْ تلِاوتَهَُ إِن   هَ ـأَقوُلُْ قوَلْيِْ هذَاَ وأََسْتغَفْرُِ الل    الْحكَِيمِْ وتَقَبَ  

 ِ َ ليِْ ولَـكَمُْ ولَ ِ المْسُْلمِيِنَْ واَلمْسُْلمِاَتِ واَلمْؤُمْنِيِنَْ واَلمْؤُمْنِاَتِ الأَحْياَءِ منِْهمُْ العْظَيِمْ ئرِ ساَ
 ُ حِيمْ هُ هوَُ الغْفَوُرُْ الر    .واَلأَمْواَت فاَسْتغَفْرِوُْهُ إِن  

 خطبه كدوا

ِينَ  هِ ـالحمدُْ للِ    َم َ  ،ربَ ِ العْاَل لاَمُ علَىَ سَي دِنِ ُ واَلس   لاَة دِ واَلص   بيِ ِ الْأَميِنِ، وعَلَىَ آلهِِ  نِ ا محُمَ   الن  
ينَ ومَنَْ تبَعِهَمُْ بإِِحْساَنٍ إِلىَ يوَمِْ الد يِنِ. اهرِِ  وأََصْحاَبهِِ الط  

ا إِلهَٓ إِلا   الل   أَشهْدَُ أَنْ  ُ ـل   داً عبَدْهُُ ورَسَُو ه يكَْ لهَُ، وأََشهْدَُ أن   سَي دِنَاَ محُمَ    لهُُ.وحَْدهَُ لاَ شرَِ

ا قوُا الل   ـبعَدُْ، فيَاَ عبِاَدَ الل    أَم   ِ هَ ـهِ، اتِ    وأََنتْمُْ مسُْلمِوُنَْ. إِلا    ولَاَ تمَوُتْنُ    ،حَق   تقُاَتهِ
Sidang Jemaah yang dirahmati Allah, 

Bersempena dengan Hari Bumi 2023 yang disambut pada 22 April setiap 

tahun yang bertemakan ‘Invest in Our Planet’, mimbar ingin menarik 

perhatian sidang jemaah sekalian mengenai peranan kita sebagai khalifah   

di muka bumi ini untuk menjaga dan memelihara alam sekitar demi 

kelestarian bumi Allah SWT ini. 

 Di musim perayaan Aidilfitri ini, marilah kita melaksanakan amalan 

hijau semasa menyambut perayaan ini. Perkara utama yang mesti 

diamalkan ialah dengan mengelakkan pembaziran makanan, penggunaan 

tenaga elektrik dan sumber air. Berpada-padalah dalam penyediaan 

makanan supaya kita dapat mengurangkan pembuangan sisa makanan 

yang mengundang pencemaran, di samping mengelakkan           

penggunaan plastik, berkongsi kenderaan semasa aktiviti ziarah dan 

mengamalkan aktiviti kitar semula bermula di rumah keluarga kita sendiri. 

Semoga dengan peranan kita ini dapat menjamin kelestarian alam sekitar 

untuk generasi akan datang.  

ِيمِ ، هَ أَمرَكَمُْ بأَِمْرٍ عظَيِمٍ ـواَعلْمَوُا أن   الل    كرَ ْـ سْليِمِ علَىَ نبَيِ هِِ ال لاَةِ واَلت   ، فقَاَلَ الل  هُ أَمرَكَمُْ باِلص  

ڄ  ڄ  ڄ  ڄ   ڃ  ڃڃ  ڃ  چ چ  چ  چ  ڇ   تعَاَلىَ:

 ڇ  ڇ

دٍ وعَلَىَ  ِ دنِاَ محُمَ   همُ   صَلِ  علَىَ سَي َلل   ِ دنِاَ آا َ وعَلَىَ لِ سَي برْاَهيِمْ ِ دنِاَ إِ يتَْ علَىَ سَي دٍ كَماَ صَل   محُمَ  
دٍ وعَلَىَ آ ِ دنِاَ محُمَ   برْاَهيِمَْ وَباَركِْ علَىَ سَي ِ دنِاَ إِ ِ دنِاَ آلِ سَي َا باَركَْتَ علَىَ سَي دٍ كَم ِ دنِاَ محُمَ   لِ سَي

برْاَهيِمَْ وعَلَىَ  ِينَْ إِن  كَ حمَيِدٌْ مَجيِدٌْ.آإِ َم برْاَهيِمَْ فيِ العْاَل ِ دنِاَ إِ  لِ سَي

اشِديِنَ وَ  ُلفُاَءِ الر   همُ   عنَِ الْخ ةِ  واَرْضَ الل   حاَبةَِ أَجْمعَيِنَ،  عنَْ بقَيِ   ابعِيِنَ وتَاَبعِيِ الص   وعَنَِ الت  
ابعِيِنَ  اومَنَْ تبَعِهَمُْ بإِِحْساَنٍ إِلىَ يوَمِْ  الت    .معَهَمُْ ياَ أَكرْمََ الْأَكرْمَيِنَ   الد يِنِْ واَرْضَ عنَ  

همُ   اغْفرِْ للِمْسُْلمِيِنَ واَلمسُْلمِاَتِ واَلمؤُمْنِيِنَ واَلمؤُمْنِاَتِ الأَحْياَءِ منِْهمُْ واَلأَمْواَتِ.  الل  

ةِ وَ  ح   وفْيِقِْ واَلهْدِاَيةَِ واَلص ِ همُ   أَي دِْ بدِوَاَمِ الت   ُ الل   ِـكَـناَ كـباوه دوُليِ يڠ مهَاَ م لاَمةَِ ملَ ليا والس  
ُ الد يِنْ الـمصُْطفَىَ ـسري ڤدوك بڬيندا يڠ دڤرتوان اڬوڠ ، السلُطاَن عبَدُْ الل    ه رعِاَيةَ

بنِْ ـباِلل     ه. ـسُلطْاَن حاَجِ أَحْمدَ شَاه الـمسُْتعَيِنْ بالل    المرحوم ه شَاه ا

ُ وكَذَلكَِ كـباوه دوُليِ يڠ  ليا سري ڤدوك بڬيندا راج ڤرمايسوري اڬوڠ، ومهَاَ م
يةَْ بنِتِْ الـمرَحُْومْ الـمتُوَكَ لِْ علَىَ الل    (Tunku)توُنكو ه ـعزَيِزْةَْ أَميِنْةَْ ميَمْوُنْةَْ إِسْكَندْرَِ

َاج.  سُلطْاَن إِسْكَندْرَْ الح

َلدَنَاَ  همُ   اجْعلَْ ب ياَ الل   ا، ماَليِزِ سَخاَءً رخَاَءً، داَرَ عدَْلٍ وإَِيماَنٍ، وأََمْنٍ وأََماَنٍ، آمنِاً مطُْمئَنِ ًّ
ئرَِ بلِاَدِ الـْمسُْلمِيِنَ.  وسََا

َ الد يِنَ،  همُ   أَعزِ   الْإِسْلاَمَ واَلمْسُْلمِيِنَْ ، ودَمَ رِْ أَعدْاَءكََ أَعدْاَءَ الد يِنِ وانصْرُْ منَْ نصَرَ الل  
 ْ  نَ، وأََعلِْ كلَمِتَكََ إِلىَ يوَمِْ الد يِنِْ.واَخْذلُْ منَْ خذَلََ المْسُْلمِيِ

همُ   إِن    َ  االل   ُنوُنِ، واَلْجذُاَمِ، ومَنِْ سَي ئِِ الْأَسْقاَمِ ن   .عوُذُ بكَِ منَِ البرَصَِ، واَلْج
Ya Allah, Jadikanlah kami dan keturunan kami hamba-hamba-Mu yang 

istiqamah mendirikan solat secara berjemaah di masjid dan surau serta 

membayar zakat dan wakaf tunai melalui Pusat Pungutan Zakat Majlis 

Agama Islam Wilayah Persekutuan (PPZ-MAIWP). Permudahkanlah MAIWP 

dalam mengagihkan zakat kepada asnaf dan menguruskan harta wakaf 

dengan sebaiknya demi manfaat umat Islam di Wilayah Persekutuan. 

 

Ya Allah, satukanlah kami atas agama-Mu dan hindarkan kami daripada 

perselisihan yang berpanjangan. Jadikanlah kami orang yang jujur dan 

berintegriti dalam melaksanakan amanah yang telah diberikan kepada kami. 

Peliharalah kami daripada melakukan kejahatan, kemaksiatan, perbuatan 

rasuah, pecah amanah dan penyelewengan yang membawa kerosakan 

kepada agama, bangsa dan negara. 

 

Ya Allah, kurniakanlah kepada kami kesejahteraan, keamanan, keselamatan 

serta perlindungan daripada fitnah, musibah, bala bencana dan wabak 

penyakit berbahaya.  

ارِ. نيْاَ حَسنَةًَ وفَيِ الْآخِرةَِ حَسنَةًَ وقَنِاَ عذَاَبَ الن   ِناَ فيِ الد   ناَ آت بَ    ر

 هِ،ـعبِاَدَ الل   
چ  چ  چ  ڇ  ڇ  ڇ  ڇ  ڍ ڍ ڌ  ڌ   ڎ  

    ڎڈ  ڈ  ژ  ژ   ڑ

َ يذَكْرُكْمُْ، واَشْكرُوُهُ علَىَ نعِمَهِِ يزَدِْكمُْ، واَسْأَلوُهُ منِْ فضَْلهِِ يعُطْكِمُْ هَ العْظَِ ـالل    فاَذكْرُوُا  يمْ
 هُ يعَلْمَُ ماَ تصَْنعَوُنَ.ـهِ أَكْبرَُ، واَلل   ـولَذَكِرُْ الل   


